Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, jakiteko ea Nafarroako Gobernuak batasunaren intereseko lekuak kudeatzeko planetarako aurreikuspen ekonomikoa egiten ari ote den.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Zortzi urte iragan ondoren, Nafarroako Gobernuak Batasunaren Intereseko Lekuak kudeatzeko sei plan onetsi ditu; hiru behin betiko onespenaren zain daude, eta beste sei egiteko zirriborroa eginda dago. Hala ere, beste 27 BILen kasuan, oraindik ez dira horien kudeaketa planak prestatzen hasi. Aurrekontua, guztira, 4.866.200 eurokoa izan da, eta diru horrekin 42 proiektuetako 15 landu dira, urteetan zehar.

Kontuan hartuta BIL desberdinetako kudeaketa plan guztiek eginda egon behar dutela 2012rako, parlamentari honek hau jakin nahi du:

Gobernua egiten ari al da aurreikuspen ekonomikorik, datozen ekitaldietan BILei buruzko kudeaketa planak prestatzeko egin beharko duen inbertsioari buruz?

Iruñean, 2009ko martxoaren 18an

Foru parlamentaria: Aitor Etxarri Pellejero

